
GOUVÈNÈ CUOMO SIYEN DEKRÈ EGZEKITIF POU RETABLI KOMISYON POU KREYE PREMYE RÈGLEMAN 

TRAVAY POU NEW YORK 

 

Gouvènè Andrew M. Cuomo jodia te siyen yon dekrè egzekitif pou etabli premye komisyon travay, ki gen 

responsabilite pou kreye premye règleman travay pou New York, sa ki fè konkirans, premye opsyon 

travay entegre lè yap konsidere sipò ak sèvis pou moun yo ki gen andikap. Inisyativ la vize pou ogmante 

pousantaj travay, epi diminye pousantaj povrete, pou Nouyòkè yo kap resevwa sèvis nan Eta, ansanm 

avèk 100 biznis ki anrejistre ki gen règleman fòmèl pou anboche moun ki gen andikap yo kòm yon pati 

nan strateji mendèv yo. 

 

“Egalize ak enklizyon jwe yon wòl santral nan istwa Eta New York, e jodia nap kontinye eritaj sa nan 

kanpe pou bezwen travay moun ki gen andikap yo,” Gouvènè Cuomo te deklare. “Dekrè Egzekitif sa 

relye pozisyon nou antanke Nouyòkè—li pral ede bay opòtinite ekitab pou tout moun, e mwen fyè pou 

m fè eta nou an ale delavan nan siyen lwa sa.” 

 

Premye Règleman travay la se yon pati nan yon mouvman nasyonal pou sipòte travay pou moun ki gen 

andikap yo. Pousantaj travay pou yon Nouyòkè ki gen andikap (ki gen laj 18-64) se 31.2% konpare a 72% 

pou yon moun ki pa gen andikap, sa lakoz nan yon eka de 40.8 pwen pousantaj. Anplis, pousantaj povrete 

pou Nouyòkè yo ki gen andikap ki gen laj 18-64 ane kap viv nan kominote a se 28.6%, sa ki plis pase defwa 

moun nan New York ki pa gen andikap (12.3%). Gouvènè a te etabli yon objektif prensip de 5% 

ogmantasyon nan pousantaj travay ak yon 5% diminisyon nan pousantaj povrete pami popilasyon sa a. 

 

Ou ka wè Dekrè Egzekitif la LA. 

 

Daprè yon etid Inivèsite Cornell, “Yon revizyon resan efò evalyasyon yo ki asosye avèk Pwogram ak 

Règleman ki deziyen pou pwomote travay adilt ki gen andikap,” pousantaj travay fèb pami moun ki gen 

andikap yo gen efè ekonomik negatif sou moun nan, fanmi yo ak makwo-ekonomi an. Estime Pwòp yon 

moun ka diminye, gwoupman talan kalifye ki disponib a anplwayè yo redwi, revni taks diminye, e 

sosyete a pèdi pwodiktivite total li. Etid la fè remake ke règleman gouvènamn vize pou ogmante travay 

pou moun ki gen laj travay ki gen andikap ka ranvèse chak nan efè sa yo. 



Haitian Creole 

Direktè Egzekitif Sant pou viv endepandan nan Eta New York Brad Williams te deklare, “Nou aplodi 

Gouvènè Cuomo paske li te pran lidèchip sou kesyon enpòtan sa pou Nouyòkè yo ki gen andikap. 

Premye Dekrè Egzekitif Travay pral bay yon strikti pou redwi eka travay pou kanmarad nou yo.” 

 

Direktè Egzekitif Sèvis Reyabilitasyon Sikyatrik Asosyasyon New York Harvey Rosenthal te deklare, 

“Travay pou Nouyòkè yo ki gen andikap se chemen pou soti nan povrete ak akonplisman lavi nan 

kominote a. Yon fwa ankò, Gouvènè Cuomo ap ouvri wout la nan règleman sou andikap nan Eta New 

York ak atravè peyi a.” 

 

Prezidan Pwogram KowalisyonTravay Mainstream Edmund O'Donell te deklare, “Fè travay pou moun ki 

gen andikap yo yon priyorite pou Eta New York se yon premye etap enpòtan nan amelyore lavi yo. 

Chomaj ak povrete ki makonnen ansanm se fado ki kenbe lavi endepandan ak diyite. Anplwayè yo 

bezwen pou yo pwen santral la. Yo se kle siksè a. Yo ta dwe felisite Gouvènè a pou sipò ak defans li.”  

 

Prezidan ak PDG Asosyasyon Reyabilitasyon Eta New York Michael Seereiter te deklare, “Kòm NYSRA pa 

twò lontan de sa te soti yon papye blan ki titre “Fè Travay la” montre yon seri aksyon gouvènman eta ka 

antreprann pou ogmante opòtinite travay pou moun ki gen andikap yo, nou aplodi Gouvènè a paske li te 

egzèse kalite lidèchip egzekitif san parèy sa nan istwa resan. Premye Komisyon Travay la ki souliye pa 

Gouvènè a se yon etap ekselan nan direksyon pou amelyore pousantaj travay deplorab pami moun ki 

gen andikap yo ki te egziste pandan anpil deseni.” 

 

Direktè Asosyasyon Oto-Defans Eta New York lidè Règleman ak oto-defans Clint Perry te deklare, 

“Manm yo nan Asosyasyon Oto-Defans Eta New York sipòte premye inisyativ travay Gouvènè a. Nou 

kwè chak Nouyòkè ki gen yon andikap nan devlopman gen dwa pou l travay avèk sipò yo bezwen pou yo 

gen siksè nan yon travay nan kominote yo. Nou kwè yo ta dwe egalman sipòte moun yo pou angaje nan 

aktivite chwa yo, enkli volontarya enkliziv ak sèvis kominotè, pouswit pwofesyonèl ak edikasyon, ak lòt 

opòtinite enpòtan kap mennen nan koneksyon avèk manm yo nan kominote yo.” 

 

Direktè Egzekitif NYS Council for Community Behavioral Healthcare Lauri Cole te deklare, “Konsèy Eta 

New York pou swen Sante Konpòtmantal Kominotè aplodi Gouvènè a paske li pran etap enpòtan sa. 

Tout Nouyòkè yo merite opòtinite pou angaje nan travay enpòtan ki amelyore sans estim tèt yo ak diyite 

pandan lap egalman fè kontribisyon valab a kominote lokal yo. Nou kanpe avèk Gouvènè a ansanm avèk 

tout sistèm entèvenan yo ki angaje pou amelyore opòtinite travay pou Nouyòkè yo kap viv avèk 

kondisyon sante oswa konpòtman fizik e nap rete tann pou n travay avèk Administrasyon an sou pwojè 

enpòtan sa.” 

 

Direktè Egzekitif Asosyasyon New York sou Lavi Endepandan Lindsay Miller te deklare, “Asosyasyon Lavi 

Endepandan sipòte premye inisyativ Travay Gouvènè Cuomo. Aksè a kalite ak travay entegre 

fondamantal pou reyalize endepandans pou tout moun. Dekrè Egzekitif sa se yon etap enpòtan nan bi 

pou adrese eliminasyon obstak travay pou Nouyòkè yo ki gen andikap.” 

Direktè Egzekitif Asosyasyon New York Fòmasyon ak Travay Pwofesyonèl Melinda Mack te deklare, “Nou 

aplodi Gouvènè Cuomo paske li te pran etap enpòtan sa nan bay Nouyòkè yo ki gen andikap aksè non 

sèlman a travay men sekirite ekonomik. Travay se yon faktè enpòtan nan sante, byennèt ak stabilite pou 

kominote lokal nou yo. Konsèy mendèv la ak founisè yo nan Eta angaje pou sipòte tout Nouyòkè yo, enkli 

sa yo ki gen andikap, atravè sistèm travay eta, e nap travay avèk anplwayè yo nan Eta pou anboche.” 

 

Sant pou Lavi Endepandan Hudson Valley, Inc. [Independent Living Center of the Hudson Valley, Inc.] 

Direktè Egzekitif Denise Figueroa te deklare, “Nou rekonesan a Gouvènè Cuomo pou lidèchip li nan 

kreye opòtinite pou oto-sifizans ekonomik pou Nouyòkè yo ki gen andikap. Moun yo ki gen andikap gen 

pousantaj chomaj ki pi elve pami klas ki pwoteje yo. Travay se libète ekonomik enpòtan.” 

 

Alyans Defisyans Devlopmantal nan lwès New York of People, Inc. [Developmental Disabilities Alliance of 

Western New York of People, Inc.] Prezidan ak COO Rhonda Frederick te deklare, “Regilyèman, nou te 

tande de kominote biznis nou nan lwès New York ke moun ki gen andikap nan devlopman se kèk nan pi 

bon anplwaye yo – yo angaje e yap travay san relach. Men malerezman, pa gen ase opòtinite travay pou 

yo. Kòm efò l ap kontinye amelyore ekonomi an nan lwès New York ak Eta New York, Gouvènè Cuomo 

ankò sou bon vwa nan kreye komisyon sa a kidonk plis moun ki gen pwoblèm andikap pral genyen pi 

gwo opòtinite travay. Men pi enpòtan ankò, biznis nan kominote nou an ak nan eta pral wè ke yo se yon 

aktif pou mendèv yo ak ekonomi nou an.”  

 

Premye Komisyon Travay la konpoze avèk reprezantan ki nan biwo Gouvènè a ak ajans eta yo e li chita 

sou plan konplè Gouvènè Cuomo paske li reklame wòl lidèchip New York nan sèvi moun ki gen andikap 

yo. Depi 2011, chanjman fondamantal te aplike pou ede moun yo ki gen andikap viv de fason pi entegre 

ak lavi ki ranpli, sa ki enkli plan Olmstead Eta ki priyorize travay entegre konpetitif kòm yon eleman 

fondamantal nan entegrasyon kominotè, efò restriktirasyon Medicaid Eta ki santre sou rezilta travay pou 

moun yo ki gen andikap, kreyasyon sant jistis pou pwoteksyon moun ki gen bezwen spesyal, ak lwa New 

York pou sèvis Veteran andikape ki posede biznis, ki te siyen an lwa nan kòmansman ane sa a. Anplis, Eta 

te etabli Pworam Gouvènè a pou anboche moun ak veteran yo ki gen andikap, yon pwogram anbochaj 

altènatif pou moun ki gen andikap yo, sa ki enkli yon nouvo pòtal entènèt sant resous rekritman ki te 

lanse ane sa a. 

 

Aksyon Gouvènè Cuomo jodia pral ranfòse Inisyativ Travay Andikap Eta New York, sa ki aktyèlman 

anplas pou amelyore opòtinite edikasyon, fòmasyon ak travay e rezilta yo pou adilt ki gen andikap ki nan 

chomaj, sou-anplwaye, ak/oswa kap resevwa benefis dezabilite sosyal sekirite. Inisyativ la te kowòdone 

pami moun yo, anplwayè ak kominote a itilize pwogram atou devlopman ki te enplemante nan nivo lokal 

ak eta, anpati pou sèvi kòm rezo travay anba pwogram travay tikè administrasyon sosyal sekirite. 

Inisyativ Travay moun ki andikape yo se yon finansman konjwen ki jere pa Administrasyon pou fòmasyon 

travay depatman travay ak Biwo pou Règleman Travay pou moun ki Andikape yo. 

 

Dekrè Egzekitif sa egalman chita sou travay ke Eta New York te angaje depi preske twa deseni atravè 

biwo pou moun ki gen reta nan devlopman. Jodia preske 10,000 moun ki enskri nan sipòte travay e 

7,800 angaje nan travay konpetitif. 

Biwo pou Moun ki gen andikap nan devlopamn aktyèlman ofri sèvis travay ki gen ladan: 

 

• Sipò travay, sa ki gen ladan pwovizyon kontinyèl sipò ki gen rapò a travay pou moun ki gen andikap 

enpòtan yo pou kenbe travay konpetitif yo nan anviwonman kominotè. 

• Chemen a Travay, sa ki se yon nouvo sèvis ki deziyen pou ede moun yo nan devlope konpetans anvan 

travay, angaje nan kominote entegre eksperyans pwofesyonèl, ak devlope yon plan pwofesyonèl ak 

karyè. 

• Pwogram Fòmasyon Travay, sa ki bay opòtinite pou moun yo ki gen andikap nan devlopman pou 

aprann konpetans atravè eksperyans nan travay ak devlope konpetans preparasyon travay nan 

anviwonman saldeklas. 

• Opsyon sèvis oto-dirije, sa ki abilite moun ki gen andikap yo ansanm avèk fanmi yo pou konsevwa ak 

jere sèvis yo ak anboche pwòp pèsonèl yo baze sou objektif endividyalize moun nan ak kapasite yo. 

• Konsèy ak Benefis Travay, sa ki pwomote konpreyansyon rezo konseye benfis sètifye Eta New York ki 

fòme pou bay planifikasyon pèsonalize epi detaye asistans sou benefis ak rekonpans travay. 

 

Transfòmasyon ajanda Biwo pou moun ki gen andikap nan devlopman souliye strateji pou ogmante 

opòtinite konpetisyon ak travay entegre, e li fikse objektif pou transfòme atelye travay pwoteje a modèl 

travay entegre. Biwo pou Sante Mantal te re-envesti lajan nan atelye travay pwoteje ki baze sou 

kominote a nan sèvis pwofesyonèl e li sipòte pandan lap fè patenarya avèk gouvènman lokal ak ajans 

kominotè yo pou ede moun yo atenn ak kenbe travay nan anviwonman konpetitif, entegre.  

 

Biwo pou Sante Mantal la te elaji pwogram travay tikè sosyal sekirite e li te senplifye pwosesis pou 

founisè ansanm avèk benefisyè yo patisipe nan pwogram sa a. Pwogram lan kounye a gen pi gwo siksè 

nan kategori l nan Etazini li bay aksè pou moun yo ki gen andikap pou travay tradisyonèl sipòte 

disponibilite a tout Nouyòkè yo, e li kowòdone sipò sa yo kidonk Nouyòkè yo ki gen andikap gen 

opòtinite pou travay, peye taks yo, epi atenn oto-sifizans ekonomik. 

 

Anplis, Biwo pou Sante Mantal la genyen:  

• Ogmantasyon fòmasyon pou founisè sante mantal yo, benefisyè ak fanmi yo sou yon varyete 

rekonpans travay sosyal sekirite. 

• Fè Patenarya avèk Depatman Travay Eta New York pou bay benefisyè yo pi bon aksè pou sipòte travay 

ak pwogram fòmasyon. 

• Patenarya avèk Inivèsite Cornell pou jwenn yon sibvansyon PROMISE ki vize sèvis travay jèn yo ki gen 

andikap ak fanmi yo.  

Depatman travay la te angaje pou kowòdone ak pi byen aliyen strateji mendèv nan diferan ajans eta yo 

pou ranfòse pwogram travay ak reyabilitasyon pwofesyonèl. 

 

Eta New York aktyèlman aplike règleman sevè osijè diskriminasyon kont moun ki gen andikap. 

Deklarasyon Règleman Depatman Travay Eta New York sou diskriminasyon kont moun yo ki gen andikap 

disponib LA.  

New York te etabli kredi taks Travayè ki gen andikap nan devlopman, yon kredi taks ki kapab antrene 

jiska $5,000, oswa 15 pousan salè kalifye. pou anplwaye atanplen pou plis pase sis mwa, e jiska $2500, 

oswa 10 pousan salè ki kalifye, pou moun ki anplwaye atan pasyèl pou plis pase sis mwa. Pa gen limit 

sou kantite anbochaj yon konpayi kapab fè, e anplwayè a definitivman deside kimoun pou yo anboche. 

Wap jwenn plis enfòmasyon osijè kredi taks Travayè ki gen andikap nan devlopman disponib LA .  

 

Depi 1990, Lwa sou Ameriken yo ki gen Andikap te pwoteje moun yo ki gen andikap sou diskriminasyon 

nan travay. Nan ane 2008, Kongrè a te pase Amanman Lwa pou Ameriken yo ki gen Andikap pou elaji 

definisyon “andikap” ki te redwi pa desizyon Tribinal Siprèm. Pou jwenn plis enfòmasyon osijè 

amannman lwa pou ameriken yo ki gen andikap avèk lwa amannman andikap disponib LA. 

